
eftrange, il eftoit circonfpedt au dernier point es
affaires qui dependoient de fes conclufions examinant
les plus petites difficultez auec des [139] confidera-
tions bien pefees & bien balancees. Mais fi le Supe-
rieur le determinoit, il n'auoit plus de raifonnement.
Dieu feul pour 1'amour du quel il fe fut expofe a
mille dangers luy venoit en la penfee & occupoit
toute fon ame.

I'ay defia remarque qu'il ayma mieux fe paffer d'vn
peu d eau & de farine d'Inde, pour fouftenir la moitie
de fa vie (car il n'en auoit pas a demy fuf&fance) que
de manger de la viande qu'il fcauoit eftre immole'e
au Demon, ce n'eft pas qu'il n'euft pu garder le
confeil de faint Paul, & prendre les chofes qu'on luy
donnoit fans s'enqiiefler d'ou elles venoient, mais il
vouloit auec vn courage qui luy coufta bon, faire
entendre a ces Barbares qu'il y auoit vn autre Dieu
que ces Genies ou ces Demons qu'ils honoroient, pour
leur pur interefl temporel.

Allant vifiter les Hollandois dans le temps de fa
captiuite, ils 1'inuitoient & le preffoient quelquefois
de boire vn petit coup de ces eaux de feu, ou de ces
vins bruflez dont ils fe feruent, luy les remercioit
pour monftrer aux Hiroquois qui s'enyurent fouuent
de ces boiffons, qu'il ne falloit pas toucher a ce qui
caufoit vn [140] fi grand mal. Vn Hiroquois eitant
tombe malade, fongea qu'il falloit faire ie ne fcay
qu'elle dance ou quelque autre ceremonie pour fa
fante, & qu'il falloit qu'Ondeffon fut de la partie
tenant fon liure en main, & fe comportant comme
font les Frangois quand ils prient Dieu. Les Sau-
uages ne fcauent que c'eft de refufer ce qu'vn autre
a fonge deuoir eftre fait pour fa fante". Cette loy eft


